
2020-22 NA PLANO PARA SA PAGPABAWAS 
NG NAPAKALAKING SUNOG

Ibinabatay ang 2020-2022 na Plano para sa Pagpabawas ng Napakalaking Sunog sa mga makabuluhang progreso na 
ginawa noong 2019 upang makatulong sa pagpigil sa mga napakalalaking sunog at protektahan ang kalusugan ng 
aming mga kustomer at ng aming mga komunidad. Ang aming plano ay magsusulong ng kaganapan ng ating mga 
kakayahan sa pagbabawas ng napakalalaking sunog sa ilang mga kaayusan na higit pa sa mga nagawa na natin 
noon. Ang 2020 na plano ay nagpapalawak sa mga kasalukuyang programa at kasama na ang paggamit at pagsubok 
ng mga bagong teknolohiya, kabilang ang pagkatuto sa makina at sa mga sopistikadong pagtatasa ng panganib na 
nakakatulong sa amin sa pagpaplano at sa pagbibigay ng prayoridad sa aming trabaho. Nakatuon din ang aming 
pansin sa pagbawas ng epekto ng mga Pagpapatay ng Kuryente para sa Kaligtasan ng Publiko (PSPS) at sa pagtulong 
sa aming mga kustomer at mga komunidad para sa kahandaan kung may emergency. Ang aming mga pagsusumikap 
ang daragdag sa mga pinahusay na pagsusumikap ng state kaugnay ng napakalalaking sunog, kung saan kabilang ang 
karagdagang pagpopondo para sa pangangasiwa ng kagubatan at mga mapagkukunan ng panlaban sa sunog. 

MGA PINAHUSAY NA INSPEKSYONG NASA-ITAAS 
Sa loob nang limang buwan lamang, nakumpleto ng SCE ang pag-iinspeksyon ng lahat 
ng mga nasa-itaas ng kagamitan ng transmission, pamamahagi at paglikha na nasa mga 
lugar na may mataas na panganib ng sunog. Sa 2020 at sa hinaharap, pinaplano ng SCE 
na magsagawa ng mga taunang inspeksyon ng mga pinaka-nanganganib na kaayusan 
ayon sa tinukoy ng ating huwaran na kumikilala kung alin ang mas unang nanganganib. 
Ang mga naturang inspeksyong ito ay lampas sa kasalukuyang iniaatas para sa 
pagsasaayos kaugnay ng limang-taong mga pag-uulit ng inspeksyon para sa pamamahagi 
at sa tatlong taong mga pag-uulit para sa kagamitang pang-transmission at bilang dagdag 
pa sa Operation Santa Ana, kung saan ang SCE at ang state at ang mga ahensiya ng 
sunog sa county ay nagsasagawa ng magkakasamang mga pagpapatrolya upang matiyak 
ang ganap na pagitan mula sa mga puno at palumpong. Magsasagawa kami ng mga 
inspeksyon sa lupa at sa himpapawid upang makita ang paligid na hitsura ng ating mga 
kaayusan at kagamitan. Para sa mga inspeksyon sa himpapawid, ipapadala ng SCE ang 
isang makabagong teknolohiyang infrared na nakakabit sa isang helicopter na kukuha ng 
sukat ng init na siyang magtutukoy sa sira ng kagamitan. Dagdag pa rito, mamumuhunan 
ang SCE sa pagkatuto sa makina at sa mga kapabilidad na may kaugnayan sa artificial 
intelligence upang ma-review ang mga imaheng nakuha sa panahon ng mga inspeksyon  
at awtomatikong matukoy ang kagamitang maaaring kailanganin ng pagmementina, pagkukumpuni o pagpapalit.

DISENYO NG GRID AT PAGPAPATIBAY NG SISTEMA 
Covered Conductor, Fire-Resistant Poles At mga Sectionalizing Device 
Simula pa noong 2018, pinalitan na ng SCE ng covered conductor ang higit pa sa 500 milya ng daluyan ng kuryente na hindi balot 
ang kawad na naaayon sa pamantayan ng industriya. Pabibilisin ng SCE ang programa nito sa covered conductor sa 2020, at 
papalitan ang kahit man lamang 700 milya na daluyan ng kuryente. Marami sa mga pagsiklab na may kaugnayan sa mga kaayusan 
ng utilidad ang dulot ng mga bagay-bagay na napadikit sa mga linya ng kuryente o pagkadikit ng conductor-sa-conductor. 
Napatunayan na na ang covered conductor ay isang epektibong hakbang para sa pagpigil. Linalayon ng SCE na uunahing ang 
pinaka-nanganganib na mga lugar, pati na ang mga lugar kung saan ang paggamit ng covered conductor ay makakabawas sa 
pagkakaroon ng PSPS. 
Noong 2019, nagsagawa ang SCE ng isang masaklaw na pagsusuri ng mga kahoy na 
poste na pinalibutan ng pambalot na hindi tinatablan ng sunog at napagpasiyahan na ang 
teknolohiyang ito ay isang matipid at mabisang kalutasan na makakapagprotekta sa mga 
poste laban sa isang dumaraang napakalaking sunog. Nagpaplano ang SCE na magkabit 
nang kahit man lamang 8,190 na mga poste sa taong ito kung saan pagsasama-samahin ang 
mga magkakahalong poste at mga kahoy na poste na ang balot ay hindi tinatablan ng sunog. 
Magbabawas ang pagpapatatag na hakbang na ito ng panganib na matumba ang nasirang 
poste na haharang sa mga kalsada sa panahon ng isang emergency habang binibigyan kami 
ng kakayahang maibalik ang kuryente nang mas mabilis sa mga kustomer pagkatapos ng 
lahat ng ito. Magkakabit din ang SCE ng mga fuse na mabilis gumana sa higit pa sa 3,000 
lokasyon. Magbabawas ang mga fuse na ito sa daloy ng kuryente sa mga panahong may mga 
bumagsak na kawad at magbubukod ng mga linya ng kuryente upang mapakonti ang bilang 
ng mga kustomer na maaapektuhan ng PSPS. Ang iba pang mga gamit para sa pagbubukod 
ay ikakabit din. Dagdag pa sa pagbabawas ng panganib ng napakalalaking sunog, ang mga 
hakbang na ito para sa pagpapatibay ng grid ay magdadagdag sa pagiging maaasahan nito 
sa pamamagitan ng pagbabawas sa bilang at sakop ng mga pagkawala ng kuryente na ang 
sanhi ay ang pagkadikit ng sistemang elektrikal sa kung anu-anong bagay.

PAGBIBIGAY-DIIN SA MGA UMUUSBONG PAGBIBIGAY-DIIN SA MGA UMUUSBONG 
NA TEKNOLOHIYANA TEKNOLOHIYA

Habang sumusulong tayo sa pagpapatupad ng ating 2020 na Plano para sa Pagpabawas 
ng Napakalaking Sunog at sa pagpapalawig ng mga pinakahuling napatunayang mga 
teknolohiya, palagian kaming naghahanap ng mga bagong pamamaraan mula sa iba 
pang mga utilidad, sa akademya at sa industriya na maaaaring gawing mas ligtas ang 
mga komunidad. Naririto ang tatlong halimbawa ng mga nag-uusbungang teknolohiya na 
susuriin sa labas sa panahon ng mga paunang programa sa 2020.

TRANSMISSION OPEN PHASE 
DETECTION
Ang isang sistema ng transmission na may isang putol 
na linya (tinatawag na isang kondisyong “open phase”) 
ay may isang walang katulad na “current and voltage 
signature [palatandaan ng pagdaloy at boltahe]. 
Nakipagtulungan ang SCE sa mga manufacturer upang 
makalikha ng isang solusyong makakapansin ng walang 
katulad na signature na ito upang matukoy ang isang 
kondisyong open phase at aalisan ng kuryente sa 
linya bago pa man ito tumama sa lupa at maaaring 
magpasiklab ng isang sunog. Pinatibayan ng SCE ang 
teknolohiya sa isang power system simulator [pagaya 
ng system ng kuryente] noong 2019 at nagpaplanong 
simulan ang teknolohiya sa 6 na mga linya ng 
transmission / sub-transmission sa mga lugar na may 
mataas na panganib ng sunog sa taong ito.

KABATIRAN SA MGA NANGYAYARING SITWASYON 
Mga Istasyon ng Panahon at mga High-Definition Camera 
[madetalyeng camera] 
Ang laki ng teritoryo na sinisibilhan ng SCE sa mga lugar na may 
mataas na panganib ng sunog at ang iba’t ibang kalupaan nito ay 
nangangailangan ng isang masinsing network ng mga istasyon ng 
panahon upang masubayabayan ang mga tangi sa lugar sa mismong 
panahon ng pangyayari. Nagpaplano ang SCE na dagdagan pa ang mga 
istasyong ito sa 2020, nang bahagya dahil sa napag-alamang magdudulot 
pa ito nang mas magaganda pakinabang kaysa sa  mga inasahan. 
Halimbawa, ayon sa mga datos na naibibigay ng mga iyon, maaaring 
marami pang aalisan ng kuryente sa panahon ng mga kaganapang PSP. 
Kahit man lamang 375 na istasyon ang ilalagay sa 2020, na naglalayong 
magkaroon ng dalawang istasyon ng panahon kada daluyan ng kuryente 
sa mga lugar na may mataas na panganib ng sunog, o higit pa sa 
2,600 na mga istasyon ng panahon pagdating ng 2024. Sa pagtatapos 
ng taong ito, ang kompanya ay magkakaroon ng isa sa pinakamalaki, 
pinakamasinsing network ng mga istasyon ng panahon sa bansa. Ang 
paglalagay ng mga napakalilinaw na camera na mabilis makakita ng mga sunog ay nakumpleto noong 2019. Ang 161 na camera 
na nakalagay hanggang sa panahong ito ay nakakapagbigay ng nakikitang nasasakupan na higit pa sa 90% ng mga lugar na may 
mataas na panganib ng sunog, na umaabot sa isang tunay na lubos kung isasaalang-alang ang kalupaan at topograpiya ng mga 
naturang lugar. Hindi na makakapagbigay ang mga karagdagang camera ng mga makabuluhang pakinabang.  

DISTRIBUTED FAULT 
ANTICIPATION (DFA) 
Ang DFA ay gumagana tulad ng isang nagsusubaybay 
ng puso ng sistema pang-distribution. Binabasa 
ng DFA ang signature ng daloy ng kuryente at 
ng boltahe at ginagamit ang impormasyong ito 
upang mahulaan ang potensiyal na pagkasira 
ng mga kagamitan. Sa ganito ay nabibigyan ng 
kakayahan ang SCE na makapagsagawa ng mga 
kinakailangang pagkukumpuni bago pa man 
pumalya ang mga kagamitan, at nagpapababa sa 
panganib ng isang sunog at nadaragdagan ang 
pagiging maaasahan nito. Nakumpleto ng SCE ang 
instalasyon ng paunang 60 na DFA noong February 
1 at magsasagawa ng isang masusing pagsusuri 
ng paggana upang mapasyahan ang bisa ng 
teknolohiyang DFA.

EARLY FAULT DETECTION 
(EFD)
Pinag-aaralan ng SCE ang teknolohiyang Early 
Fault Detection [maagang pagdetekta ng pagpaly] 
upang magamit ang inilalabas na frequency ng 
radyo mula sa kagamitan upang mapansin ang 
mga bagay-bagay na umuusbong. Ang ganitong uri 
ng teknolohiya ay nagbibigay ng mga karagdagang 
pakinabang sa  mga sistema ng DFA at maaaring 
gumana nang katugma ng DFA upang madetekta 
ang mga posibleng anomalya ng sistema at upang 
matukoy nang mas wasto ang pinagmulan ng mga 
potensiyal na depekto at ang mga kakailanganing 
pagkukumpuni.

PAMAMAHALA NG MGA PUNO’T HALAMANM 
Ipapagpatuloy nang higit ang mga ginawa noong 2019 
na programa pampamamahala ng mga puno’t halaman. 
Sinisiyasat ng SCE ang humigit kumulang na 400,00 mga 
puno sa mga lugar na may mataas na panganib ng sunog. 
Nagpuputol ang kompanya nang halos 700,000 puno 
kada taon sa mga lugar na may mataas na panganib ng 
sunog. Puputulin ng SCE o aalisin ang mga puno upang 
makapagpanatili ng pinakamalapit na 12-feet layo mula 
sa mga linya ng kuryente (sa panahon ng pagpuputol) 
upang maiwasan na ang mga naturang halaman na 
mapadikit sa kagamitang elektrikal na posibleng magsiklab 
ng isang sunog. Ang matataas na puno na hanggang 200 
talampakan mula sa mga linya ng kuryente na matataas 
ang boltahe ay tatasahin upang malaman kung maaari 
bumagsak ang mga ito o may mga dahon kagaya ng pako 
na maaaring matangay ng hagin sa mga linya.  Maaaring 
aalisin ang mga punong nakalawit sa mga kawad, may 
marupok o tuyong sanga, sira o namamatay, kung may 
panganib na bumagsak sa mga linya. Palalawakin din namin  
ang mga pagsusumikap na tanggalin ang mga palumpong na  
nakapalibot sa mga poste.



 
Bagaman ang dalas at sakop ng mga kaganapang PSPS ay inaasahang 
kokonti habang mas maraming pinalalawig na Plano para sa 
Pagpabawas ng Napakalaking Sunog, kakailanganin na ang PSPS ay 
manatiling magagamit bilang isang paraan ng pagpabawas ng panganib 
ng napakalaking sunog kung may matitinding panahon at kung may 
mga kaganapang pagmumulan ng malaking posibilidad ng pagkakaroon 
ng sunog. Pagkatapos ng mga kaganapang PSPS noong nakaraang 
taon, nakakita kami ng mga nasirang kagamitan at mga sangay ng 
puno na nakadikit sa mga linya na posibleng pinagmulan ng sunog, na 
nagpapakita ng kahalagahan ng mga pagpapatay na ito ng kuryente 
para sa kaligtasan. 
Nakayanan na ng SCE na takdaan ang dami ng mga kustomer na 
naaapektuhan ng PSPS sa pamamagitan ng paggamit ng mga gamit 
na nag-hihiwalay upang maalisan ng kuryente ang mga baha-bahagi 
sa halip na ang buong daluyan ng kuryente at sa pamamagitan ng 
pagsunod sa impormasyon tungkol sa panahon sa mismong panahon 
ng pangyayari, pati na ang sa iba pang mga salik, upang makagawa ng 
mga pagpasya sa PSPS. Humigit kumulang na 2% ng mga kustomer sa 
lugar na aming sinisilbihan ang naapektuhan noong makaranas ang 
kompanya ng pinakamatinding kaganapan nitong nakaraang taon. 
Upang lalo pang mabawasan ang mga epekto, mabilis kaming lumilikha 
ng mga planong tukoy sa mga daluyan ng kuryente na maaaring 
kasama ang pagpapalit ng ilang mga tanging bahagi ng mga conductor 
na walang balot (kabilang sa aming programa sa covered conductor), 
paglayon ang mga proyektong undergrounding [pagbaon sa lupa], 
pagkakabit ng mga spacer [pang-agwat] upang bawasan ang pagdaitan 
ng mga linya (o pagdidikit ng conductor-sa-conductor) o pagdadagdag 
ng mga gamit na panglipat upang mapahusay ang kakayahang ang 
kaayusan ng mga daluyan ng kuryente upang mapanatiling may 
kuryente. 
Isinusulong din ng SCE ang isang Resiliency Microgrid Pilot [pagsubok 
ng matatag na malalayang grid] upang masuri ang potensiyal ng mga 
microgrid upang makatulong sa pagpapanatiling bukas ang mga ilaw 
sa panahon ng isang PSPS. Ang mga microgrid ay mga grid ng kuryente 
na may sariling kakayahan na nakakapagbigay ng buong magdamagang 
kuryente sa loob ng isang limitadong panahon at gagana habang 
nakakabit sa isang mas malaking sistema ng kuryente at nakahiwalay 
(o “islanded” [parang isla]). Isinasaalang-alang ang pagsubok na ito 
sa anim na komunidad na may kahit man lamang isang nagkakaloob 
ng serbisyo kung may emergency, pati na ang mga kustomer na may 
mababang kita at nangangailangan ng kritikal na pangangalaga na 
umaasa sa mga medikal na kagamitang pinapagana ng kuryente.  
Ang layunin ay ang magkaroon ng isang microgrid na gagana na sa 
September kung kailan magsisimula ang mas mataas na panganib ng 
sunog ayon sa kasaysayan.  

Kabilang din sa ating 2020 na Plano para sa Pagpabawas ng Napakalaking Sunog ang mga solusyong may kaugnayan sa 
katatagan tulad ng mga karagdagang Community Resource Center [lunduyan ng gamit-yaman pangkomunidad] at tulong na 
bateryang pang-back-up para sa mga Medical Baseline na kustomer na k’walipikado ayon sa kita upang mabawasan ang epekto 
ng mga kaganapang PSPS. Dagdag pa rito, padadamihin namin ang mga pagpunta namin sa mga nanganganib na populasyon 
at magpapatupad ng mga karagdagang hakbang upang makapagkaloob ng katatagan.  
Noong 2019, pinalawak natin ang mga mapipiling may kaugnayan sa notipikasyong PSPS, kabilang ang pagkakataon na 
makatanggap ng mga notipikasyon batay sa zip code at sa numero ng cellphone upang matulungan ang mga walang 
account, tulad ng mga mga nangungupahan at mga kamag-anak. Nag-upgrade kami ng aming website upang makapagbigay 
ng impormasyon sa mga kustomer at mga komunidad na naapektuhan ng PSPS sa maramihang wika, kabilang ang Kastila, 
Intsik, Korean, Vietnamese at Tagalog. Ngayong 2020, gagamit kami ng isang bagong pamamaraan, ang Google Public Alerts, 
upang mapasabihan ang lahat na mayroong cellphone sa isang lugar na naapektuhan ng PSPS nang hindi na mag-aatas pa na 
mag-sign-in sa SCE.com. 

MGA PAGPAPATAY NG KURYENTE PARA SA KALIGTASAN NG PUBLIKO




